
HÁDEGISFUNDURINN...
Mikill áhugi var á kynningu Kolbrúnar á efni því sem kynningarnefnd kallar: 
Grunn að kynningu á handleiðslu
Í upphafi skýrði Kolbrún hvernig að verkinu var staðið en það var unnið í samráði við stjórn. Í máli Kolbrúnar kom einnig fram að kynningarnefnd leggur sérstaka áherslu á:

· Að félagsmenn í handís sjái til þess að handleiðsla sé til umræðu í þeirra fagfélögum og/eða vinnustöðum. 
· Að félagsmenn í handís hafi frumkvæði að því að kynna handleiðslu sem víðast. 
Kynningarefnið verður hægt að nálgast hjá Kolbrúnu formanni kynningarnefndar á kolbrunr@centrum.is Hún gefur einnig nánari upplýsingar. Efnið er á tölvutæki formi og hægt að sýna með skjávarpa. Ef það hentar betur að sýna efnið á myndvarpa getur hver og einn getur prentað glærurnar út. Nauðsynlegt er að prenta glærurnar út í lit.
Eins og fram kemur hér að ofan er hér um grunn að kynningu að ræða. Þetta er góður og ítarlegur grunnur sem kemur öllum helstu hugtökum til skila og því auðvelt fyrir hvern og einn félagsmann að prjóna viðbótarkynningu og útskýringar. 
☺
Framhald erindis Lovísu á hádegisfundi 9. janúar s.l.

Lovísa benti á nauðsyn þess að taka þyrfti á mistökum í meðferð sjúklinga á faglegan og ábyrgan hátt og sérstakan vinnuhóp þyrfti til þess að sinna því verki. Hlutverk þess hóps yrði:
· Skilgreina og skipuleggja vinnuleiðbeiningar vegna mistaka tengdum þjónustu við sjúklinga á LSH sem og að skipuleggja sérhæfðar leiðbeiningar fyrir hverja deild með þátttöku starfsmanna deildanna.
· Skilgreina stuðningskerfi fyrir þá sem koma að mistökum.
· Greina orsakir og aðdraganda mistakanna (kerfisvandamál, vandamál starfsmannsins eða hvoru tveggja).
· Skipuleggja viðbrögð sem koma í veg fyrir að mistökin gerist aftur í samvinnu við starfsfólk deildarinnar.
· Birta yfirlit yfir mistök reglulega (aðdraganda og úrbætur) og gera aðgengilegt öllum starfsmönnum LSH.
Enn hefur erindi Lovísu ekki verið gerð fullnægjandi skil og í næsta FRÉTTABRÉFI verður sagt frá umræðum sem urðu um hvernig aðstoða má starfsmenn sem gera mistök í starfi.
Næsti hádegisfundur er: FIMMTUDAGINN 13. MARS – sami staður og tími. Þá mun Björg K. vera frummælandi. Efni hennar verður kynnt síðar.

